
Tekstovi koji slijede opisuju postignuća 19 polaznika prve 

Projekt:

Cilj Enisovog projekta pod nazivom „I kopija vrijedi“ bio 
je olakšati upis na fakultete Univerziteta u Bihaću svim 
budućim studentima. Naime, umjesto dosadašnje prakse 
da su svršeni srednjoškolci mogli aplicirati na samo jedan 
fakultet, od akademske 2017/18. godine svi srednjoškolci 
koji budu aplicirali na Univerzitet u Bihaću će moći da pored 

originalnih dokumenata predaju i dvije ovjerene kopije istih  
te tako apliciraju na još dva fakulteta kao alternativni izbor.
Konkretan doprinos lokalnoj zajednici koji je Enis ostvario 
realizacijom ove inicijative ogleda se u činjenici da su mnogi 
budući studenti već prilikom upisa na fakultet u akademskoj 
2017/18. godinu koristili mogućnost konkurisanja za upis na 
tri različita fakulteta univerziteta u Bihaću.
Realizacija ove inicijative je uslijedila zahvaljujići Enisovom 
lobiranju na brojnim sastancima sa službama Univerziteta u 
Bihaću, nakon čega je Senat Univerziteta jednoglasno usvo-
jio pomenutu inicijativu.

Praksa:

Enis je svoju praksu radio u Privrednoj komori Unsko-sanskog 
kantona. Kroz svoju praksu, Enis je odradio skoro 300 radnih 
sati te je aktivno sudjelovao u svim procesima koji su se 

Enis Čelebić (22) 
Bihać
Pravni fakultet 
enis-celebic@hotmail.com

dešavali u Privrednoj komori USK za vrijeme obavljanja 
prakse. Njegov angažman je imao fokus na 15. Međun-
arodnom sajmu ekologije „EKOBIS“ 2017, ali je do pri-
premnih aktivnosti istog bio uključen u mnoge druge ak-
tivnosti Komore. Naime, kao studentu Pravnog fakulteta 
Univerziteta u Bihaću, Enisu je od velike koristi bio rad 
na stvarima pravne prirode gdje je već stečeno znanje 
mogao praktično primjenjivati kroz rad u Privrednoj ko-
mori. Kako je fokus obavljanja prakse bio na ovogodišn-
jem sajmu, Enis je postao član Organizacionog odbora 
sajma te je svoj doprinos dao u pripremnim aktivnosti-
ma i tokom trajanja sajma. Bitnim segmentom njegovog 
rada ali i najobuhvatnijim  procesom prilikom obavljanja 
prakse pokazalo se kreiranje sajamskog kataloga.

Projekt:

Ivo Čarapina se prijavio na Akademiju s idejom organizacije 
prve Simulacije Gradskog vijeća Grada Mostara, koja je i 
postala njegov projekt. Aktivnosti Ivinog projekta su trajale 
od 15. ožujka do 5. lipnja 2017., a glavni cilj je bio doprin-
ijeti izgradnji aktivne zajednice kroz uključivanje društveno 
-osvještenih i aktivnih mladih pojedinaca koji će svojim zal-

aganjem sudjelovati u demokratizaciji okruženja u Mostaru.  
U sklopu Simulacije, izabrani „vijećnici“ su dobili priliku izni-
jeti svoje mišljenje i ideje, formulirati ih u projekte koje su 
predložili na samom Gradskom vijeću, te lobirali da se usvoje 
s ciljem provođenja promjena koje su oni smatrali nužnim za 
poboljšanje života građana Mostara.
Sudionici (vijećnici), gosti i partneri na ovom projektu su bili 
oduševljeni i ugodno iznenađeni uspješnom organizacijom 
projekta, koji je napravio sponu između mladih i Gradske 
uprave, ali im dao priliku da simuliraju rad Gradskog vijeća 
koje zbog posljedica izbornog zakona i blokiranog statuta 
od 2008. nije imao izbore. 
Ivo je u sklopu projekta radio na medijskoj najavi događaja 
i otvaranju javnog poziva za prijave, detaljnoj pripremi 
rada četiri Odbora, održavanju edukacija, te konačno preds-
jedavao zasjedanjem simuliranog Gradskog vijeća Mostara  
održanog 29.5.2017. godine.

Ivo Čarapina (21)
Mostar
Ekonomski fakultet 
Ivo.carapina@gmail.com

Sudionici Simulacije (njih ukupno 35) unaprijedili su svoje 
kompetencije u oblastima prezentacijskih vještina i javnog 
govora, načinom donošenja odluka, te ustrojstvom loka-
lne samouprave. Odluke koje su mladi vijećnici donijeli su 
upućene čelništvu Gradske uprave u vidu preporuka. Gra-
donačelnik Mostara je svečano otvorio zasjedanje Simulacije 
Gradskog vijeća.
Upravo kroz Ivin rad na promociji projekta došlo je do ve-
lika medijske zainteresiranosti na prostoru Mostara, BiH ali 
i regije. Predstavljena SHL-ova Akademija, a pet sudionika 
simulacije se uz Ivinu preporuku prijavilo na poziv za upis 
druge generacije SHL-ove Akademije.

Praksa: 

Ivo je obavio 225 radnih sati prakse u Službi za odgoj, obra-
zovanje, mlade i sport Grada Mostara. Posao koji je na prak-
si obavljao podrazumijevao je sastanke s predstavnicima 

NVO-a s područja Mostara koji su Gradu partneri na projek-
tima. Radio je  na administrativnim, tehničkim i operativnim 
poslovima Službe. Pripremao je aktivnosti kroz informativne 
sastanke za Sajam srednjih škola. Posjetio je Čitluk zbog os-
nivačke skupštine Vijeća mladih. Radio je na prijemu i obradi 
zahtjeva za mjesečne tranše NVO iz proračuna Grada. Asisti-
rao je u implementaciji projekata „Volontiraj-Kreditiraj“, 
Zdrava ishrana s MMF-om“ te „Obrazovanje za sve“.
Zahvaljujući obavljanju prakse u Službi, Ivo se upoznao s  
radom kancelarijskog poslovanja u organima Uprave, stekao 
je samostalnost u radu, te usavršio svoje administrativne i 
tehničke vještine.

Projekt:

U okviru Akademije, Danijela Zec je realizovala projekat  “Jed-
na regulativa za više inicijativa” čiji je cilj bio usklađivanje 
propisa na nivou jedinica lokalne samouprave sa Zakonom 
o referendumu i građanskoj inicijativi Republike Srpske. U 
okviru projekta tretirane su tri jedinice lokalne samouprave 
u Republici Srpskoj, Opštine Novi Grad i Kostajnica i Grad 

Banja Luka. Da bi se ovaj cilj ostvario bilo je potrebno 
napraviti analizu trenutno važećih pravnih akata. Analizom 
je utvrđeno da u sve tri jedinice lokalne samouprave postoje 
propusti na koje je ukazano u pisanom Prijedlogu za izmjene 
i dopune Poslovnika o radu Skupštine. Projektom je uviđe-
na važnost potrebe usklađenosti mehanizama neposrednog 
učešća građana u procesima donošenja odluka i problema 
koje neusklađenost može da uzrokuje. Takođe, zaključeno 
da je na ovom polju malo urađeno i s tim u vezi, ukoliko  
se želi veća angažovanost ljudi, mora se nastaviti raditi u 
ovoj oblasti kako bi se mehanizmi što bolje i lakše pred-
stavili i približili građanima. Danijela je održala radionicu na 
kojoj je učesnicima predstavljen pravni okvir mehanizama 
neposrednog učešća građana u procesima donošenja odluka 
te su im predstavljene tri studije slučaja. Kod predstavnika 
vlasti Opštine Kostajnica i Grada Banjaluka iskazano je zani-
manje za ovom tematikom, pa su odlučili Danijelin Prijedlog 

Danijela Zec (24) 
Novi Grad
Fakultet političkih nauka 
zecdanijela@yahoo.com

sa izmjenama i dopunama Poslovnika uzeti u razmatranje i 
proslijediti ga dalje u skupštinsku proceduru.

Praksa: 

Danijela je praksu radila u Centru za životnu sredinu u  
Banjoj Luci u okviru programa Naš prostor. U toku 
dvomjesečne prakse dala je veliki doprinos akciji Solidarno 
sa dobrim kotama: Građani grade građevinu koju je Centar 
za životnu sredinu realizovao zajedno sa neformalnom gru-
pom građana ,,Dobre kote“. Takođe, Danijela je učestvovala 
na radionici organizovanoj u cilju predstavljanja publikacije 
strateških procjena i pregledu legislative u domenu životne 
sredine u BiH, a u saradnji sa organizacijom iz Češke Re-
publike. Učestvovala je u sastancima radne grupe u vezi sa 
konfliktima korištenja javnih prostora- Nadalje, Danijela je 
samostalno pisala vijesti sa tematikom javnog prostora na 

internet stranici Nas prostor,  te bila u komunikaciji sa rele-
vantnim predstavnicima institucija u cilju relalizacije projek-
tnih aktivnosti organizacije.

Projekt:

Benjamin Čengić je radio na “Bolje ilegalno ziv nego legalno 
mrtav”, artivističkom projektu koji kroz formu dokumentar-
nog filma zagovara borbu za legalizaciju kanabisa u medicin-
ske svrhe. Film prati mladog BH glumca Irfana Ribića koji je 
uz pomoć kanabisovog ulja uspio da izliječi multiplusklero-
zu, te na taj način dokazao medicinskom osoblju, javnosti i 

donosiocima odluka da ovaj lijek zaista može pomoći obol-
jelima. Cilj Benjaminovog projekta je argumentovati tvrdnju 
da mogućnost liječenja postoji te ubrzati proces donošenja 
Zakona o legalizaciji, te se pobrinuti da novi zakon zaista 
omogući korišenje lijeka na pravi način.

Praksa: 

Benjamin se u okviru prakse u Fondaciji za Kreativni Razvoj 
bavio produkcijom video sadržaja na nivou montaže, pisanja 
scenarija, režije i snimanja. Također, tokom prakse se bavio 
istraživanjem tema prikazanim u okviru emisija, kao i pripremom 
scenarija, odnosno intervjua obrađenih u emisijama u pro-
dukciji Fondacije.  

Benjamin Čengić (24)
Sarajevo
Akademija scenskih umjetnosti 
cengic.benjamin2404@gmail.com

Projekt:

Amarov projekt „Mostar za bicikliste“ je projekt koji diže 
svijest građana o biciklističkoj kulturi i zaštite biciklista na 
ulicama grada, čiji je cilj izgradnja bolje infrastrukture za 
bicikliste u centru, ali i u samom predgrađu Mostara.
Važnost ovog projekta se očituje kroz upoznavanje biciklista i 
građana sa njihovim pravima, aktivnu saradnju među mladi-

ma na riješenju biciklističke infrastrukture, koja može poslužiti 
kao primjer vlastima kako se jednostavnim metodama 
 mogu riješiti velike stvari.

Praksa: 

Praksu je Amar radio u Udruzi Liberta Mo. Kroz program 
prakse upoznao je ljude koji se svakodnevno nose sa 
represijom društva zbog toga što su drugačiji. Radeći s njima 
na programu LGBTTIQ kulture u Mostaru iskusio je različita 
mišljenja i pogled prema svijetu u kojem živimo.

Amar Maksumić (21)
Mostar
amar.maksumic@yahoo.com

Projekt:

Projekt Adema Olovčića „Pitaj vijećnika“ je internet stranica 
čiji je cilj poboljšati transparentnost rada Općinskog Vijeća, 
te povezati vijećnike i građane (naročito mlade, neaktivne 
ljude). Cilj projekta je da građani općine Novo Sarajevo koji 
se služe informatičkom tehnologijom uzmu učešća u krei-
ranju politika unutar lokalne zajednice, kroz predlaganje 

inicijativa, ideja i programskih sadržaja za različite stvari od 
društvenog značaja. Time bi se pored uključivanja mladih 
stvorio ambijent u kome bi svaki čovjek (koji to želi) imao 
priliku da direktno postavi pitanje vijećniku Općinskog  
Vijeća ili pak predloži konkretnu inicijativu i tako bude direk-
tni sudionik donošenja odluka. Obzirom da je Adem Olovčić 
vijećnik u Općinskom Vijeću Novo Sarajevo, projekat „Pitaj 
vijećnika“ počeo je upravo u toj općini. Za navedeni projekat 
već je urađen potrebni web site, te iskoordinirana saradnja 
sa službom Općinskog Vijeća. Trenutno se radi na tome da 
se uključi što veći broj vijećnika.

Praksa: 

Adem Olovčić je tokom trajanja prakse radio pri Udruženju 
za kulturu „Nova Svjetlost“ (KNS), gdje je bio angažovan na 
organizaciji i realizaciji dvije kulturne manifestacije: 1. KNS 

Adem Olovčić (26)
Sarajevo
Magistar filozofije i sociologije
ademolovcic@gmail.com

Likovnog festivala, te 8. KNS Međunarodnih književnih sus-
reta, manifestacije sa višegodišnjom tradicijom i afirmacijom 
pisane riječi. Na navedenim projektima, Adem je radio  od 
osmišljavanja programskih sadržaja, kreiranja finansijske 
konstrukcije, preko koordiniranja logističke podrške, sve do 
saradnje s medijima i lokalnom zajednicom, kroz prezenti-
ranje projekata. Praktičan rad pružio mu je zanimljivo iskust-
vo i nova znanja – jer je po prvi puta radio na projektima 
kulture od međunarodnog značaja.

Projekt:

David je radio na projektu „Izrada dijela Strategije prema 
mladima grada Širokog Brijega“. Doprinos zajednici ogledao 
se kroz stvaranje okvira za strateški pristup mladima i  
problemima s kojima se susreću tijekom obrazovanja.
Poglavlje „Obrazovanje: formalno i neformalno“ bilo je temelj 
projekta, a izrađeno je provođenjem istraživanje o mišljenju 

mladih i zajednice po pitanju stanja u obrazovanju. Rezultati 
istraživanja su oblikovani u definiciju problema, prijedlog mjera 
te očekivane rezultate. Završeni tekst je uklopljen u radnu verziju 
samog dokumenta Strategije prema mladima grada Širokog 
Brijega. 
Tijekom projekta anketirano je više od 80% srednjoškolaca s 
područja Širokog Brijega, dok su rezultati anketa iskorišteni 
kao osnova za provedbu fokus grupa s učenicima i studentima, 
roditeljima, profesorima, te mladima koji su završili formalno 
obrazovanje.
Osnovni rezultat projekta, odnosno izrada poglavlja Strategije 
je ostvaren, dok je očekivano usvajanje Strategije od strane 
Gradskog vijeća odgođeno. Pregovori su provedeni s Minis-
tarstvom obrazovanja, kulture i športa Županije Zapadnoherce-
govačke, te se uz suradnju s Vijećem mladih ŽZH i resornom 
ministricom stvorila pogodna situacija za izradu preduvjeta, 
odnosno izradu Zakona o mladima Županije Zapadnohercegov-
ačke, čija izrada je započeta početkom listopada 2017.

David Naletilić (20) 
Široki Brijeg
Filozofski fakultet 
dakac.naletilic@gmail.com



14 15

Praksa: 

David je obavljao praksu u Hercegovačkom nogometnom  
klubu Mladost i partnerskoj organizaciji kluba Udruzi „Fair-
Play“. Tijekom prakse David je provodio interno istraživanje 
među članovima, partnerima i donatorima Udruge „Fair-Play“ 
čija je svrha bila izrađivanje smjernica za proces donošenja Or-
ganizacijske razvojne strategije. Osnovne komponente smjerni-
ca su bili svrha, ljudski i prostorni čimbenici, sustav i procesi, te 
sama provedba strateških planova. Po završetku prakse David 
je uspješno prezentirao rezultate istraživanja i smjernice za iz-
radu Organizacijske razvojne strategije Udruge „Fair-Play“ koje 
su nakon razlaganja na elemente usvojene od strane upravnih 
tijela Udruge.

Projekt:

Edo Salković radio na realizaciji projekta „E-student“ koji je 
za cilj imao informatizaciju administrativnih procesa na Uni-
verzitetu u Tuzli i Rudarsko-geološko-građevinskom fakultetu 
koji se odnose na prijavu ispita. U toku realizacije svog pro-
jekta imao je zadatak da radi na anketiranju studenata o 
informatizaciji procesa prijavljivanja ispita, zagovaranju 

stavljanja postojećeg sistema u funkciju te u konačnici te-
stiranja i stavljanja u funkciju navedenog sistema. Ispitanici 
su popunjavanjem ankete imali priliku da iskažu kroz kratka 
pitanja svoje mišlješnje o trenutnom sistemu. Oko 80% 
studenata spremno je na finansijsko izdvajanje u sklopu  
godišnje školarine u zamjenu za trenutne prijavnice za ispite, 
kako bi koristili olakšan i savremen način prijavljivanja ispita 
na Univerzitetu/Fakultetu. 
Tokom realizacije svog projekta Edo je ostvario saradnju sa 
Udruženjem studenata Rudarsko-geološko-građevinskog 
fakulteta. Obzirom na trenutnu (ne)efikasnost menadžmenta 
Univerziteta/Fakulteta, dogodile su se i određene poteškoće 
u rezalizaciji projekta, koje su usporile ostvarivanje konačnog 
cilja postavljenog u toku pripreme projekta. Rezultat lobiran-
ja odluka NNV Fakulteta da će u januaru 2018. prijavljivan-
je ispita početi odvijati u elektronskom obliku čime će se   
ostvarivati ušteda u studentskim budžetima.

Edo Salković (21) 
Tuzla
Građevinski fakultet 
edo.salkovic@outlook.com

Praksa: 

Edo Salković je praksu radio u Fondaciji tuzlanske zajed-
nice. Ovu organizaciju civilnog društva odabrao je iz razloga 
što se njihov rad evidentno odvija na terenu, sa mladima i  
omladinskim organizacijama, a kroz koje dolazi do promjena 
u lokalnoj zajednici. 
Za vrijeme obavljanja prakse Edo je stekao znanja i  
upoznao se sa načinima vođenja opšte dokumentacije, 
načina izvještavanja od strane aplikanata, praćenjem real-
izacije projekata podržanih od strane Fondacije tuzlanske 
zajednice, organizacijom događaja, pripremom kampa za 
članove Odbora omladinske banke iz pet lokalnih zajednica, 
organizacijom treninga. U sklopu realizacije svoje prakse up-
oznao se sa načinima promocije organizacije, kreiranju pro-
motivnih sadržaja. Uz veliku posvećenost i predanost svojim 
zadacima koji su donijeli nova iskustva i svakako unaprijedili 

kompetencije Ede, izuzetno je bitan spektra zadataka koje je 
dobijao. Svoje sate je također proveo i na oblasti filantropije 
koju u svom radu Fondacija promoviše i razvija te je imao 
priliku da stečeno znanje prenese na učesnike. Također ra-
dio je i na pripremi radionica za članove Odbora o različitim 
oblastima, a neke od njih su bile pripremljene na osnovu 
stečenih znanja u sklopu Akademije.

Nakon obavljene prakse i ostavljenog pozitivnog utiska u 
timu Fondacije tuzlanske zajednice, Edo je dobio priliku da 
svoj angažman nastavi kao stalni član tima asistenata na 
Programu za mlade, koji ova organizacija provodi. 

Projekt:

Emina Obradović je radila na projektu demokratizacije 
studentskih organizacija na Univerzitetu u Sarajevu, čiji je 
cilj bio pokrenuti kritičnu masu i podići nivo studentskog  
aktivizma na Univerzitetu u Sarajevu. Projekt se odnosio na 
usklađivanje statuta studentskih asocijacija te nastojanje da 
se rad asocijacija, kao osnovnih studentskih predstavničkih 

tijela, učini transparentnijim i bližim studentima kroz objed-
injavanje izvještajne i izborne skupštine. Ideja jedinstvenog 
izbornog dana na Univerzitetu u Sarajevu identifikovana je 
kao rješenje problema da se skupštine za rukovodstva aso-
cijacija na svim fakultetima odvijaju u različito vrijeme i po 
različitim principima. 
Primarne aktivnosti projekta podrazumijevale su prikupljanje 
statuta svih asocijacija na Univerzitetu u Sarajevu, te njihovo 
međusobno usklađivanje. Potom se na tri fakulteta UNSA lo-
biralo prihvatanje ovog izmjenjenog statuta, što će olakšati 
rad studentskim asocijacima te poboljšati njihovu međusob-
nu saradnju. 
U toku Akademije uspješno je sakupljeno nekoliko statuta 
asocijacija studenata, ali zbog nezainteresovanosti rukovod-
stva asocijacija i odustajanja pojedinih studenata uključenih 
u projekat, nije bilo moguće sakupiti sve statute i napisati 
jedan usklađeni statut za sve asocijacije.

Emina Obradović (20) 
Stolac
Fakultet političkih nauka
emina.obradovic97@gmail.com



18 19

Praksa: 

Emina je praksu radila u Vijeću mladih Općine Stari Grad 
Sarajevo. Radila je na pripremi obilježavanja Međunarod-
nog dana studenata i srednjoškolaca, kroz aktivnosti panel 
diskusija.
Ono što čini okosnicu Eminine prakse jeste projekat „Zona 
aktivizma“, njegov podsegment „studentske kartice“ kojim 
se nastoji svim studentima Univerziteta u Sarajevu omogući-
ti pogodnosti koje imaju studenti drugih evropskih zemalja 
koji uz studentsku karticu ostvaruju popuste na raznim mjes-
tima. 
Također, Emina je radila na priprema edukativnih radionica 
koje su održavane u Vijeću te je spremala i asistirala u pri-
premi izvještaja za projekte. 

Projekt:

Kroz Akademiju, Emir je razvio i pokrenuo ASPUS (Alterna-
tivni Studentski Parlament u Sarajevu) inicijativu. Riječ je o 
pokretu koji za cilj ima promjene u studentskim organizaci-
jama na Univerzitetu u Sarajevu kako bi se njihov rad učinio 
transparentnijim i bližim studentima. Kroz ASPUS, studenti 
u Sarajevu prvi puta imaju alternativnu opciju dosadašnjoj 
hijerarhiji studentskih organizacija. Studenti su kroz ASPUS 

uputili nekoliko amandmana na prijedlog Zakona o Visokom 
obrazovanju KS. Internet stranica www.aspus.ba prvi puta je 
studentima ponudila registar svih asocijacijacija sa svih 25 
fakulteta sa statutima i imenima rukovodstava. Pored toga, 
na stranici se nalaze i svi ostali zakoni, propisi i pravilnici 
vezani za studente i mlade u KS. Kroz rad inicijative realizo-
vana je i suradnja sa SPUS-om, zvaničnim studentskim pred-
stavništvom. Emir i alternativci uspjeli su izlobirati i ideju 
Izbornog dana na fakultetima Univerziteta u Sarajevu čime 
se podiže transparentnost, otvorenost i kvaliteta skupština i 
samih studentskih organizacija.

Praksa: 

Emir je prvi mjesec prakse obavljao u Fondaciji SHL Sarajevo.  
Tokom trajanja prakse radio je na pripremi i organizaciji  
konferencije “SHL EVENT 2017”. Tokom pripreme radio 
je na dizajnu materijala za promociju i materijala za rad  

Emir Zulejhić (21) 
Gradačac
Fakultet političkih nauka
zulejhicemir@gmail.com

tokom konferencije. Također je radio na promociji događaja 
na društvenim mrežama i kontaktiranju učesnika. 
Drugi dio prakse u trajanju od 2 mjeseca radio je u Udružen-
ju građana “ZAŠTO NE?”. U prvom dijelu angažmana asisti-
rao je na pripremi i implememtaciji POINT (Politička odgov-
ornost i nove tehnologije) konferencije, najveće takvog tipa 
u regionu koja je okupila 200 učesnika i eksperata sa če-
tiri kontinenta. U tom dijelu radio je na sastancima i plan-
iranjima, kontaktiranju učesnika, promociji konferencije te 
pripremi prostora i opreme. Tokom trajanja konferencije 
koordinisao je volonterima, asistirao na info štandu, pri-
premao prostor i sadržaj kao i logistiku vezanu za događaj 
i učesnike. Nakon POINT konferencije asistirao je na orga-
nizaciji “Leadership Academy for Development” programa 
prof.dr. Francisa Fukujame, u suradnji sa Stanford univer-
zitetom i Fakultetom Političkih Nauka UNSA. U tom dijelu 
je asistirao na planiranju i organizaciji događaja i prateće 
logistike kao i učesnike. Tokom trajanja programa asistirao 

je pri implementaciji događaja, smještaja učesnika i organi-
zaciji logistike. Također je imao priliku i kao učesnik slušati 
većinu ovog izuzetnog programa. Asistirao je i na pripremi i 
implementaciji upošljavanja za pripravnike sa Bliskog Istoka 
i Azerbejdžana, te radio na platformama javnarasprava.ba, 
istinomjer.ba, zastone.ba. S obzirom da je sve to stigao i 
izuzetno zadovoljio očekivanja kolega i kolegica, Emiru je 
nakon prakse ponuđen i radni odnos. Emir je prihvatio ponu-
du i danas je uposlenik UG “Zašto Ne?”.

Projekt:

U sklopu Akademije za mlade lidere u civilnom društvu  
Goran je radio u svibnju 2017. s kolegom Ivom Čarapinom 
na projektu Simulacija Gradskog vijeća Grada Mostara. Zbog 
neodržavanja lokalnih izbora u Mostaru od listopada 2008., 
i  tada izabranog,  a danas raspuštenog Gradskog vijeća, 
Grad Mostar nema svoje predstavničko tijelo. Cilj projekta 

je bio da mladi na jedan dan sjednu u zastupničke stolice, 
vijećaju, donose odluke sa nadom da će se te iste implemen-
tirati kada se Grdsko vijeće konačno oformi.
Sudionici su bili podijeljeni u četiri odbora od kojih je svaki in-
tezivno radio dva dana na razičitim lokacijama te se spremao 
za nadolazeću završnu Simulaciju. Rezultati su svakako do-
nesene odluke koje su uručene Gradskoj upravi Mostara u 
vidu preporuka. Reakcija javnosti je bila izrazito pozitivna 
što se očituje u samom prenošenju događaja putem medija 
od lokalne do državne razine. Svakako su još jedan od rezul-
tata mladi ljudi koji su taj dan kritički razmišljali, pokrenuli se 
i uvidjeli da svojim društvenim angažmanom, željom, voljom 
i na koncu htijenjem mogu razgovarati o promjenama koje 
ih se izravno tiču i samim time biti dio promjene.

Goran Ćesić (22) 
Mostar
Filozofski fakultet 
gcesic@gmail.com

Praksa: 

Goran je svoju praksu radio u Ministarstvu zdravstva, rada 
i socijalne skrbi Hercegovačko-neretvanske županije. Cilj 
prakse bio je upoznati se sa radom izvršne vlasti te organi-
zacijom poslova u Ministarstvu. Najveći dio prakse realizirao 
je u institucijama Dom zdravlja Mostar, Službi za zapošlja-
vanje, te posjetom Dječijem domu Majčino selo u Međugor-
ju i Egipatskom selu u Mostaru. 
Jedan od ciljeva Goranove prakse bio je i upoznati se sa 
procedurama donošenja odluka i podzakonskih akata na  
razini Županije i Federacije BiH. Ovim je Goran mogao vidjeti  
način na koji se odluke donose i implementiraju u  
Ministarstvu zdravstva, rada i socijalne skrbi. Konačno, 
polaznik se tijekom svoje prakse upoznavano sa zakonima 
u sektoru zdravstva te dobio priliku da se boravi i obavl-
ja funkcije u institucijama gdje je prije bio samo “osoba sa 
druge strane pulta”.

Projekt:

Jelena je realizovala projekat pod nazivom „Građani grade 
Građevinu“. Projekat je za cilj imao privremenu prenamjenu 
krova jednog od atomskih skloništa u Banjaluci iz paking 
prostora u dječije igralište. Projekat je trebao doprinijeti  
povezivanju gradskih institucija i društveno-odgovornih 
kompanija kako bi se doprinijelo potrebama građana. Jelena 

je pokušala ostvariti saradnju sa Savjetom mjesne zajednice 
u banjalučkom naselju Centar 1, ali su ju odbili. To ju je na-
velo da zagovaranjem od Gradske uprave Grada Banjaluka  
dobije saglasnost da će lokacija atomskog skloništa biti 
uvrštena u listu 20 lokacija koje Grad Banjaluka nudi društ-
veno-odgovornim kompanijama koje doniraju sredstva za 
izgradnju dječijih igrališta pod uslovom da unaprijed nađe 
kompaniju koja će donirati sredstva. Uspjela je izlobirati jed-
nu društveno-odgovornu kompaniju koja je pristala donirati 
sredstva za opremanje dječijeg igrališta na pomenutoj lok-
aciji. Trenutno je u toku izrada idejnog projekta i lokacijskih 
uslova za igralište.

Praksa: 

Jelena je svoju praksu obavljala u Vijeću mladih Općine 
Stari Grad Sarajevo. Kroz svoju praksu se bavila obukom i  

Jelena Brkić (26) 
Laktaši
Diplomirani prostorni planer
jelena.brkic@czzs.org

mentorstvom mladih o prostorno-planskoj dokumentaciji, 
javnim prostorima i građanskim inicijativama, identifikacijom  
napuštenih i zapuštenih javnih prostora u Općini Stari Grad 
Sarajevo, projektom „Slobodna zona“ tj. istraživanjem pro-
pusta koji su se desili u toku ove inicijative i te radom na 
konkretnim lokacijama za potencijalni prostor za mlade. U 
toku prakse Jelena je istraživala i sa mladima razmatrala 
mogućnost djelovanja na tri prostora i to: Kampusa Uni-
verziteta u Sarajevu kao potencijalnog prostora za mlade, 
parka Hastahana na Marijin dvoru i Tašlihana kao prostora 
ugroženog od strane institucija. Kroz praksu je imala priliku 
da bude mentorka tri mlade djevojke te da im prenese svoja 
iskustva i znanja iz oblasti uređenja prostora.

Projekt:

Cilj projekta kojeg je Marko Lucović radio bio je vezan za  
donošenje Strategije za mlade Grada Široki Brijeg. Dakle, 
radilo se o Strateškom dokumentu koji objedinjuje različita 
strateški važna polja za mlade, poput kulture, sporta, kul-
turne i kulturno povijesne baštine, socijalnih i tehnologijskih 
pitanja. Konkretan doprinos se odnosi na mlade kojima 
bi se omogućila lakša integracija u vlastitu sredinu. Preko 
ovog projekta provodile su se različite aktivnosti, od anket-

nih ispitivanja, sastanaka sa predstavnicima vlasti, pa do  
sastavljanja strategija u određenim fokus grupama. Učinak 
projekta će biti naročito vidljiv kada Strategija bude formal-
no usvojena. To je ono što tek slijedi nakon što se odgovara-
juća strategija usvoji na razini županije.

Praksa: 

Marko je odradio praksu u Vijeću mladih Općine 
Posušje. Njegove aktivnosti su bile uključivale  
pomoć pri organizaciji projekta dvodnevnog kampa za 
mlade koji je bio u planu i programu Vijeća mladih Općine 
Posušje. Pored ovog projekta događaji na čijim je Marko pri-
premama sudjelovao bile su kazališna večer, turnir u uličnom 
nogometu, večer poezije te tradicionalna Posuška večer. 
Marko se tijekom prakse odlično uklopio u tim razvijao svo-
je organizacijske vještine kroz praktičan rad na aktivnosima 
Vijeća mladih.

Marko Lucović (22) 
Posušje
Filozofski fakultet
lucovicmarko75@gmail.com

Projekt:

Matea je u sklopu Akademije uspješno započela program 
Klaunova doktora i registrirala je Udrugu „Svjetionik“. Udru-
ga okuplja grupu mladih entuzijasta koji redovito posjećuju 
Dječji dom Mostar, bolnički odjel pedijatrije, staračke do-
move i centre za osobe s posebnim potrebama. Misija pro-
grama klaunova-doktora je donijeti osmijeh i životnu radost 

tamo gdje su prisutni tuga, strah i bol. Cilj je pružiti psiho-
socijalnu podršku ljudima koji su bolesni, nemoćni i pate, 
prvenstveno djeci na liječenju u bolnicama, kroz humor i 
životne radosti. U suradnji sa Osnovnom školom Ilije Jakovl-
jevića Mostar, 1.10.2017. je održala akciju „Jedan učenik – 
jedna voćka“, u kojoj je sa učenicima škole posjetila Dom za 
stare i nemoćne “Miran san”, te Centar za stara i iznemogla 
lica Mostar. U sklopu akcije starijim osobama na ulicama 
grada dijelili su voće sa lijepim porukama i citatima. U cent-
ru grada sa volonterima udruge animirala je djecu i odrasle 
pri čemu se sakupljala pomoć za trogodišnju djevojčicu koja 
boluje od teške bolesti. Rad Udruge „Svjetionik“ može se 
podržati i pratiti putem društvenih mreža, facebook stranice 
i instagram profila - Udruga Svjetionik.

Matea Jevrić (24) 
Mostar
Fakultet humanističkih nauka
matea.jevric@gmail.com

Praksa: 

U sklopu programa Akademije Matea je obavljala praksu u 
organizaciji Youth Power/Snaga Mladih Mostar. Cilj organi-
zacije je kreirati društvo s pozitivnim vrijednostima u kojem 
mladi ljudi doprinose toleranciji i međusobnom dijalogu, 
promociji zdravih životnih stilova, rodnoj ravnopravnosti, 
prevenciji nasilja, te su aktivno uključeni u društveni život. 
Matea je po struci bachelor komunikologije i njen rad je bio 
baziran na promociji organizacije na društvenim mrežama 
te rukovođenju profilima organizacije. Radila je promotivne 
radionice i predstavljala je Erasmus + program, te aktivno-
sti koje organizacija provodi u sklopu navedenog programa. 
Matea je do sada imala priliku u sklopu Erasmus plus i 
Mevlana programa boraviti na razmjeni u Barceloni i  Antali-
ji, te je svoja iskustva rado podijelila sa ostalim članovima i  
potakla ih na mobilizaciju i studentsku razmjenu.      

Projekt:

Cilj Nedžadovog projekta je bio lobiranje zastupnika skupš-
tine Kantona Sarajevo da glasaju za novi prijedlog Zakona 
o Visokom obrazovanju kako bi se srednjoškolci mogli pri-
javiti na više fakulteta sa ovjerenom kopijom dokumenata u 
KS. Aktivnosti projekta značile su i proširivanje inicijative na 
Tuzlanski i Zeničko-Dobojski kanton kao i slanje prijedloga 

inicijative svim zastupnicima u Kantonalnim skupšinama, 
Ministrima obrazovanja u Tuzlanskom i Zeničko-Dobojskom 
kantonu. 
Zahvaljujući ovom projektu srednjoškolci će od naredne 
akademske godine moći aplicirati na više od jednog fakulte-
ta na Univerzitetu u Sarajevu sa ovjerenom kopijom doku-
menata. 

U sklopu projekta, Nedžad se sastajao sa zastupnicima iz 
Skupštine Kantona Sarajevo koji su u bili upoznati sa inicija-
tivom i pozivani da podrže istu. Posjećivao je javne rasprave 
u okviru donošenja novog zakona o Visokom obrazovan-
ju Kantona Sarajevo. Ostvario je kontakte sa donosiocima 
odluka (skupštinskim zastupnicima) iz ZDK i TK sa kojima je 
dogovorio sastanke u sklopu širenja uticaja ove inicijative.

Nedžad Kamenica (22) 
Goražde
Fakultet političkih nauka
nedzad.kamenica@gmail.com

Praksa: 

Nedžad Kamenica je uradio praksu od preko 200 radnih sati 
u Institutu za razvoj mladih KULT na Ilidži.
Bio je angažovan na pripremi i realizaciji dvije obuke i to 
„Uči, misli i djeluj!“, i  „Obuka za stručne saradnike za rad sa 
mladima“ na kojima je direktno radio sa mladim polaznicima 
koji su dolazili iz svih dijelova Bosne i Hercegovine. NJego-
va zaduženja uključivala su logističke zadatke ali i vođen-
je određenih dijelova obuke. Nedžad je uspješno savladao 
povjerene zadatke, pokazao da umije preuzeti odgovornost 
za poslove i nakon završetka prakse dobio ponudu da ostane 
raditi u Institutu za razvoj mladih KULT koju je i prihvatio. 

Projekt:

Projekat koji je Samra realizirala nosi naziv “Bolja praksa za 
bolje doktore” i za glavni cilj je imao ispitivanje kvaliteta 
praktične nastave na Medicinskom fakultetu Univerziteta u 
Sarajevu s namjerom pokretanja kampanje za poboljšanje 
uslova u kojima će studenti i studentice ove ustanove imati 
više mogućnosti za usavršavanje tokom studiranja što bi ih 
učinilo sposobnijima za rad po završetku fakulteta. Doprinos 

projekta se dugoročno ogleda u poboljšaju zdravstevnog 
sistema u BiH. Projekat je sproveden kroz anketiranje stude-
nata i studentica svih godina Medicinskog fakulteta puten 
online ankete, te kreiranje istraživačke grupe koja je ocije-
nila stanje kvalitete nastave na ovoj ustanovi. Pored toga, 
ispitani su modeli rada na fakultetima u regiji kako bi se što 
kvalitetnije formirao prijedlog inicijative koja je kao rezultat 
rada ove grupe predstavljena studentima na Okruglom stolu 
te upućena Dekanatu Medicinskog fakulteta.

Praksa: 

Samra Ribić je svoju praksu u sklopu programa Akademija 
za mlade lidere u civilnom društvu radila u dva dijela. Prvi u  
Fondaciji Schuler Helfen Leben u Sarajevu na organizaciji SHL 
EVENT-a 2017. a drugi dio na ljetnoj školi Mostar Summer 
Youth Programme u Mostaru.
Tokom rada u SHL-u, njeni zadaci su bili usko vezani za  

Samra Ribić (24) 
Srebrenik
Medicinski fakultet 
Samra_ribic@live.com

komunikaciju sa učesnicima prije samog događaja, selekciju 
učesnika, reviziju kandidata za najbolji projekat koji je SHL 
podržao u prethodnoj godini, lektura i prilagođavanje tek-
stova za vizuale događaja te izrada transkripta fokus grupa 
nakon završetka samog događaja.

U drugom dijelu prakse je postala dijelom tima ljetne škole 
Mostar Summer Youth Programa koju već nekoliko godina 
realizira internacionalna neformalna grupa okupljena oko 
United World College-a u Mostaru. Radila je kao ispomoć os-
oblju tokom nastave, te organizovala “Buvljak bez novca” kao 
jednu od novih aktivnosti ove škole. Ovaj događaj je spojio 
polaznike i polaznice škole sa građanima i građankama Grada 
Mostara koji su pokazavši ogromnu solidarnost započeli jednu 
divnu tradiciju. Samra će svoj rad na ovoj ljetnoj školi nastaviti 
kroz uređivanje bloga koji je škola izradila te kao dio osoblja 
na narednoj školi.

Projekt:

Generalni cilj Sanelinog projekta ili lokalne zagovaračke incijative 
bio je unaprijeđenje života mladih u Gradu Tuzla osiguravanjem 
prostorije za mlade. Specifični ciljevi bili su umrežavanje 
organizacija civilnog društva na području Grada Tuzla te 
uspostavljanje komunikacijskih kanala sa donosiocima odluka 
na području Grada Tuzla. Organizacija za djecu i mlade “Osmijeh 
za Osmijeh” na području Grada Tuzla djeluje šest godina što je 

sasvim dovoljan period da izgradi svoj prepoznatljivi status na 
osnovu rezultata rada. Može se reći da je ta saradnja doživjela 
vrhunac 2014. godine kada je nakon zagovaračkih procesa 
uspješno potpisan ugovor između organizacije „Osmijeh za 
Osmijeh“ i JU “Dom mladih“ Tuzla za korištenje jedne prostorije 
(u centru grada) na period od tri godine. U januaru 2017. 
godine istekao je ugovor sa JU „Domom mladih“ o korištenju 
prostorije što je vrlo zabrinjavajuće. Evidencije korisnika su 
pokazatelji da je ovaj prostor postao centralna tačka dešavanja 
aktivnosti za mlade i mjesto okupljanja. Zbog činjenice da je 
ovakav prostor upotpunosti opravdao svoje postojanje Sanela 
je preuzela odgovornost da nastavi sa misijom ovog prostora 
i u budućnosti. Projekat “prostor&ja” je Sanelina borba, borba 
za prostor za sve mlade Grada Tuzle koji prema Zakonu o 
mladima FBIH imaju pravo na prostor i to osiguran od strane 
Grada Tuzla. Glavni rezultat kojem se težilo kroz cijeli projekat 
jeste da se obezbjedi prostorija za mlade te da ista postane 
još prepoznatljivija kao  resurs Grada Tuzle ostvaren je kroz 

Sanela Karić (23) 
Tuzla

Sanelagtz@gmail.com

zagovaračke aktivnosti prema nosiocima vlasti koja je na kraju 
organizaciji “Osmijeh za osmijeh” produžila ugovor o korištenju 
prostorija.

Praksa: 

Sanela Karić je svoju praksu implementirala u organizaciji „SOS 
Dječija sela BIH – YES Centar“ u Tuzli. Kako je „YES Centar“ u 
Tuzli zvanično otvoren od mjeseca maja 2017- godine, početni 
preuzeti zadaci koje je Sanela izvršavala ticali su se promocije 
„YES Centra“ Tuzla omladinskim udruženjima, što uključuje 
organizovanje grupnih i individualnih dolazaka omladinskih 
organizacija u Centar, kreiranje novih partnerskih veza radi 
zajedničkog djelovanja na unaprijeđenju položaja djece i  
mladih u Tuzli. Ova aktivnost je bila implementirana kontinuirano  
tokom dvomjesečne prakse. Drugi vrlo odgovoran zadatak 
koji je Sanela obavljala na dvomjesečnoj praksi jeste kreiranje 
plana i programa za obuku “LIFE SKILS” - životne vještine.  

Sanela je učestvovala ravnopravno sa koordinatorima 
programa za mlade “YES Centra” u dabir tematskih vještina/
oblasti koje su se detaljno razrađivale kroz module obuke. 
Nakon izrade kurikuluma za obuku „LIFE SKILS“ Sanela je 
preuzela na sebe novu grupu zadataka: kreiranje onilne 
prijavanice za učesnike te animiranje mladih da se prijave na 
obuku. U završnici dvomjesečne prakse se implementirala 
obuka „LIFE SKILS“ za prvu od ukupno četiri grupe zajedno sa 
koordinatoricom programa za mlade. Koordinatori programa 
su vrlo zadovljni sa angažmanom, nivoom odgovornosti 
i posvećenosti Sanele tokom dvomjesečne prakse što 
otvara mogućnost da Sanela u narednom periodu bude 
angažovana za pripremu i obuku za mlade koja se tiče  
ekonomskog i poduzetničkog osnaživanja i „YES Centru“ u Tuzli. 

Projekt:

Cilj Srđanovog projekta je bio osnaživanje omladinskih radnika 
iz Bosne i Hercegovine kroz kreiranje platforme na kojoj bi 
mogli razmjenjivali alate i iskustva iz oblasti omladinskog 
angažmana. Ideja za online platformu podrazumjevala je 
kreiranje web prezentacije na kojoj bi omladinski radnici imali 
mogućnost pronaći već kreirane radionice, iskustva sa projekata 
i administrativne procedure koje su vezane za njihov rad. 

Zbog zaposlenja u Fondaciji Schuler Helfen Leben, polaznik iz 
administrativnih razologa nije realizovao svoj projekat.

Praksa: 

Polaznik je svoju praksu obavio u Fondaciji Schuler Helfen Leben 
tokom aprila i maja 2017. godine. Srđan je radio na pripremi 
SHL-ovog godišnjeg događaja “SHL event - zajedno stvaramo” 
na kom je bio zadužen za kreiranje kompletnog scenarija i 
vođenje programa eventa.  “SHL event” je događaj na kom 
se okuplja 100 mladih ljudi iz čitave Bosne i Hercegovine, te 
na njemu predstavljaju rezultate svog rada koje su postigli uz 
podršku SHL-a. Ovaj događaj predstavlja jedinstvenu priliku 
za mlade iz čitave BiH da razmjene iskustva i razgovaraju o 
trenutnim gorućim problemima mladih u BiH. Tokom prakse 
Srđan se upoznao sa procedurama i načinima rada u SHL-u, 
iz čega je kao reazultat proizašao SHL event koji je održan u 
Jajcu. Kao najznačajniji rezultat prakse jeste Srđanova podrška 

Srđan Petković (23) 
Fakultet političkih nauka 
srdjan.petkovic.254@gmail.com

pružena mladima koji su nakon “SHL eventa” uspijeli pobjediti 
sistem i ostati zajedno u školama sa svojim drugarima. 
Nakon obavljene prakse Srđan je aplicirao na otvoreni poziv 
za zaposlenje u SHL-u, te od jula postao koordinator u odjelu  
Omladinskog obrazovanja Fondacije SHL. 

Projekt:

Projekat “Mogućnost za više izbora” se sprovodi od strane 
Milice Mandić koja ovim projektom Milica želi omogućiti 
više izbora budućim studentima prilikom odabira njihovog 
budućeg zvanja. Planirana je izrada preporuke za izmjenu 
termina održavanja prijemnih ispita za fakultete na Univer-
zitetu u Banjoj Luci. Ovim projektom se budućim studentima 

na Banjalučkom Univerzitetu otvara mogućnost izlaska na 
više prijemnih ispita prilikom upisa što do sada nije slučaj te 
im se time omogućava kasniji odabir između više odgovara-
jućih fakulteta. Kako bi se željeni cilj postigao, planirani su 
radni sastanci sa predstavnicima studentskih organizacija, 
upravom Rektorata i predstavnicima Ministarstva prosvjete 
i kulture, a u cilju iznalaženja najboljeg rješenja za buduće 
studente. Takođe, planirana je izrada analize Zakona o  
visokoškolskom obrazovanju Republike Srpske i Statuta Uni-
verziteta u Banjoj Luci te zagovaranje izmjene postojećih 
propisa prema Uniji studenata RS i Studentskom Parlamentu 
Univerziteta u Banjoj Luci, kao i prema Rektoratu Univerzite-
ta u Banjoj Luci.

Milica Mandić (23) 
Čelinac
Filozofski fakultet
mandicmilica995@gmail.com

Praksa: 

Milica Mandić svoju praksu izvodila je u Narodnom pozo-
rištu Republike Srpske.  Radila je na dva festivala, Teatarfest  
„Petar Kočić“  kao i Kestenburg festival. Obavljala je mno-
gobrojne zadatke među kojima su joj najveći izazovi bili  
pomoć pri izradi biltena, praćenje okruglog stola kao i izv-
ještaji sa istog. Takođe je obavljala posao novinara, inter-
vjuirala glumce i režise, izrađivala repertoare za festivale. 
Milica se upoznala se sa radom pozorišta i stekla mnoga 
poznanstva i prijateljstva. Takođe ističe značaj mnogih mod-
ula kao što su Akademsko pisanje, Medijska pismenost, 
Lični razvoj, koji su njoj pomogli pri izvođenju prakse. U 
toku prakse Milica je razvila je komunikološke vještine kao i  
vještine pisanja.

+387 33 550 660

akademija@shl.ba

www.facebook.com/SHLBiH

Fondacija
Schüler Helfen Leben
Trening centar
SHL House Sarajevo
Lepenička 89
71 210 Ilidža


